
ஸ து விப்ரஸ்தத்ர குண்டே³ஸ்நாத்வா ஸர்வாத்மநா ஹரிம் ।
ப்ரணம்ய தூ³ரதஶ்சைகமநாஸ்துஷ்டாவ சாந்தரே ॥ 63॥
அக்ஷராதீதப⁴க³வத்க்ரு’ஷ்ணநாராயணப்ரபோ⁴ ।
முக்தேஶஜீவஹ்ரு’த³யபராத்பர நமோऽஸ்து தே ॥ 64॥
ஸர்வகர்மஸமாராத்⁴ய யோக³ஸாத்⁴ய நமோऽஸ்து தே ।
ப்ரேமபாஶவிஷயாத்மँஸ்தீர்தா²த்மँஸ்தே நமோநம:॥ 65॥
நமஸ்தேஜ:ஸ்வரூபாய பாவநாய நமோ நம: ।
ஹுதாஶநாய தே³வாய ஹ்ரு’ச்ச்²ரயாய ச தே நம:॥ 66॥
மந்த்ரஸ்தா²ய ஜீவநாய நிர்வாணாய ச தே நம: ।
ஸர்வாநந்த³ப்ரதா³த்ரே தே ப்³ரஹ்மேஶாய நமோ நம:॥ 67॥
மாயிநே தத்த்விநே மூர்திமதே விஶ்வாஸஸாக்ஷிணே ।
ஜிஷ்ணவே ப³ஹுஶிரஸே கமலேஶாய தே நம:॥ 68॥
மாமுத்³த⁴ர க்ரு’பாஸிந்தோ⁴ த்ராஹி வாஸநயாऽந்விதம் ।
இந்த்³ரத்³யும்நந்ரு’பஸ்யாபி குரு ஸங்கல்பபூரணம் ॥ 69॥
இதி வித்³யாபதி:ஸ்துத்வா ஓமித்யேவம் ஜஜாப ஹ ।
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 584-

அத்⁴யாயாந்தர்க³தம்
வித்³யாபதித்³விஜக்ரு’தம் புருஷோத்தமஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । ப்ரத²மே । அத்⁴யாய 584/63-69॥

